
             Азаттық таңы
Ойлар-ойлар сан ғасырды толғантқан, 
Қанды қырғын аяусыздықзор батпан. 
Есі шығып елегізген халықты, 
Ашаршылық, қуғын-сүргін сорлатқан.
Ер бодауы елдік сана биігім,
Ардақтаған көкбайрағын көгінде.
 Парасатты зор тұлғалы баһадүр,
Егей ерлер бар қасиет тегінде.
Жалған мақтан, алауыздықөршіген, 
Ал халықтан сенім кеткен ертеден. 
Қиындық қой барлығы да қиындық,
Ханыңтайса, жүртқа берген сертінен.
* * *
Еңбегі жатса еленбей ердің,
Бүктелген парақ пішінде.
Ақылың өлер көз ашпай сонда, 
Қапырықжұтып, қараңқы кеуде ішінде.
Жымиып аспан тағы да күлді,
Шуақты дала таңы да нұрлы.
Саялы жеңіс бағына кірді.
Көрінісі жанды болса да бағың, 
Оралады еске бұлдыр бір сағым.
Елі үшін ерлер төкпесе қанын, 
Бүгіндей тыныш болар ма таңым.
Көрінбей аспан төңкеріп көкті, 
Бұрқатып ажал төккенде оқты. 
Пендеге ауыр болар ма бұдан,
Тірідей көру тозақтағы отты.

Далада көрініс қып-қызыл бояу, 
Өзенніңсуы қан болып аққан.
Сонда да көкке көтерген туын,
Батырлар рухы біз үшін мақтан.
Еркіндік бермей көздегі жасқа,
Жігерін жанып қайраған тасқа.
Көр соқыр оққа кеудесін тосқан,
Батырлық бар ма осыдан басқа.
Боздаған дала естілмей үні,
Келеді көктеп даланың гүлі.
Заманы бейбіт болса да ғалам,
Кешегі күннің елесі тірі. 
Тіршіліктынысалады кеңнен,
Тұрғасын дала құлпырып көктеп.
Аруағы асқақ батырлар даңқы,
Санасында ұрпақжатталып өтпек.
